
Pratimase Shivarchanaphalopadesham

પ્રતિમાસે શિવાર્ચનફલોપદેશમ્

(શિવરહસ્યાન્તર્ગતે મહાદેવાખ્યે)

- શિવગૌરીસંવાદે -

ચૈત્રમાસે શિવાર્ચનફલોપદેશમ્ -

સ્કન્દ ઉવાચ ।
ચૈત્રે ત્રિણેત્રપદપૂજનકૃદ્વરિષ્ઠ-
શ્ચિત્રૈશ્ચપાતકવરૈઃ સ હિ મુક્ત એવ ।
સત્રાતિરાત્રશતકાદપિ પુણ્યભાક્ સ્યા-
ત્પુત્રાદિમિત્રસુકલત્રયુતો ભુવિસ્થઃ ॥ ૧૪.૬૬॥
વૈશાખમાસે શિવાર્ચનફલોપદેશમ્ -

ઈશ્વર ઉવાચ ।
વિશાખે વૈશાખે શિખિવિશિખનેત્રાર્ચનપરો
મખાનાં સર્વેષાં કિલ સુખ(ફલ)મવાપ્યોન્નતમુખઃ ।
વિશાખર્ક્ષે યો માં ભજતિ વરદુઃખોઽપિ ચ નરો-
ઽવરો ભૂયાત્સત્યં ગિરિવરસુતે મય્યભિમુખઃ ॥ ૧૫.૭૭॥
વિશાખે વૈશાખ્યાં યદિ સુકૃતભાજોઽપિ મનુજા
દ્વિજા યે શાખાન્તપ્રથિતપદપૂજાસુ નિરતાઃ
પરં ભસ્મછન્નાઃ શિવતરમહાધામકલનાઃ
શિવેદધ્નઃ પુણ્યં ત્વધહરમહાકમ્બલમુમે
મમ પ્રીત્યૈ દદ્યુઃ પ્રકટતરભક્ત્યૈવ સુજનાઃ ॥ ૧૫.૭૮॥
જ્યેષ્ઠમાસે શિવાર્ચનફલોપદેશમ્ -

ઈશ્વર ઉવાચ ।
સદા કાલકાલં હૃદા ભાવયન્તઃ

પ્રતિમાસે શિવાર્ચનફલોપદેશમ્

કૃતાન્તાદ્ભયં સન્ત્યજન્ત્યેવ સન્તઃ ।
મુદા બિલ્વપત્રૈઃ શિવં પૂજયન્તઃ
ભિદા નૈવ પશ્યન્તિ લોકં પ્રશાન્તાઃ ॥ ૧૬.૮૦॥
જ્યેષ્ઠે વિશિષ્ટશિપિવિષ્ટસદિષ્ટલિઙ્ગ
સમ્પૂકોઽષ્ટાકૃતિવલ્લભઃ  સ્યાત્ ।
દુષ્ટઃ કનિષ્ઠોઽપિ ચ કુષ્ઠિતાઙ્ગો
રુષ્ટશ્ચ મદ્ભક્તવરો વિશિષ્ટઃ ॥ ૧૬.૮૧॥
આષાઢમાસે શિવાર્ચનફલોપદેશમ્ -
not specified in source text

શ્રાવણમાસે શિવાર્ચનફલોપદેશમ્ -

સ્કન્દ ઉવાચ ।
યઃ શ્રાવણેઽનિલસુપારણપૂરણસ્ય
લિઙ્ગાનિ  પાર્થિવમયાનિ   ચ સોમવારે ।
ત્ર્યક્ષં ક્ષણપ્રથિતદોષહરેઽપિ માસિ
નક્તાશનો યદિ ભવેત્તપસા સ મુક્તઃ ॥ ૧૮.૮૨॥
પવિત્રાણિ ચિત્રાણિ દત્વા ત્રિણેત્રે
વિચિત્રાણિ પાપાનિ નાશં પ્રયાન્તિ ।
સુપુત્રૈઃ કલત્રૈર્યુતઃ સર્વસત્રૈઃ
ફલં યચ્ચ તચ્ચાપ્નુયાદ્દેવિ સત્યમ્ ॥ ૧૮.૮૩॥
યઃ શ્રાવણે શશિવિભૂષણતુઙ્ગલિઙ્ગં 
ત્યક્તેષણોઽર્ચિતનરો   ધિષણોપમાનઃ ।
સ્નાત્વાશિવે ત્રિષવણં નિશિ સોમવારે
તન્માસિ શઙ્કરગણો ભવિતાગ્રગણ્યઃ ॥ ૧૮.૮૪॥
ભાદ્રપદમાસે શિવાર્ચનફલોપદેશમ્ -

સ્કન્દ ઉવાચ ।
ભાદ્રેપદે ભદ્રપદં સમર્ચ્ય(ર્ચયન્)
રુદ્રં દરિદ્રો ન સ જાતુ ભૂયાત્ ।
સુવીરભદ્રાદિસમર્ચિતઃ   સ્યા-
ભદ્રાણિ સર્વાણિ લભેદતન્દ્રઃ ॥ ૧૯.૭૧॥

ઉમાકાન્તં શાન્તો ભજતિ ભવતાન્તો દ્વિજગણઃ
કૃતાન્તાદ્વા ભીતઃ શ્રુતિશિરસિભાતં યમધનઃ ।
વસન્તે હેમન્તે કુસુમિતદિનાન્તેઽર્ચતિ શિવં
અહોવર્ષાસ્વિષ્ટં ભજતિ વરભાગ્યૈશ્ચ નિપુણઃ ॥ ૧૯.૭૨॥
અશ્વાયુજમાસે શિવાર્ચનફલોપદેશમ્ -

ઈશ્વર ઉવાચ ।
પૂજિતો બ્રહ્મવિષ્ણ્વાદ્યૈઃ શક્રદ્યૈર્મુનિભિઃ સહ ।
માસે ચાશ્વયુજિ પ્રસન્નહૃદયો યો માં સમર્ચ્યાદરાત્ ।
સોઽયં સંલભતે મદીયમગજે લોકં ચ ભક્ત્યાદરાત્
સ યાયાન્ ભવિતા જનેષુ સુમહાન્ ઇજ્યાયુતાનાં ફલં
ભૂયસ્તસ્ય ભવન્તિ ભૂમિપતયઃ પ્રાજ્યં સ રાજ્યં લભેત્ ॥ ૨૦.૭૮॥
કાર્તિકમાસે   શિવાર્ચનફલોપદેશમ્ -

ઈશ્વર ઉવાચ ।
કાઞ્ચનેન વિમાનેન વંશ કોટિસમન્વિતઃ ।
યાતિ મત્સદનં દેવિ કૈલાસં દૈવદુર્લભમ્ ॥ ૨૧.૭૭॥
આર્તિક્યં  કાર્તિકે   યત્સ્યાત્કીર્તિદં   તત્ત્રિલોકકે ॥ ૨૧.૭૮॥
વર્તિં  કુર્યાદ્યોઘૃતાક્તાં પ્રદીપ્તાં
પૂજાકાલે યઃ સકૃચ્છઙ્કરસ્ય ।
ઇષ્ટીરિષ્ટ્વા યત્ફલં પ્રાપ્નુયાદ્વૈ
તલ્લબ્ધ્વાસૌ યાતિ શમ્ભૌઃ પદં મે ॥ ૨૧.૭૯॥
ઊર્જે સ્ફૂર્જદ્ધૂર્જટેર્લિઙ્ગમીક્ષ્ય  
સાયં સોમે વાસરે પાપસઙ્ઘમ્  ।
ગર્જન્ત્યેવં તર્જિતા   સોમદૂતા
વર્જન્ત્યેનં તે નરાસ્તૂર્જિતા   હિ ॥ ૨૧.૮૦॥
પર્વણ્યુમાનાથમખર્વપુણ્યદં
દૂર્વાભિરેવાર્ચ્ય સુપર્વવન્દ્યમ્ ।
ઔર્વાનલેદ્ધસ્ત્વિવ પાપનીર-
શેષો ભવેત્પર્વતરાજપુત્રિ ॥ ૨૧.૮૧॥

ધાત્રીપત્રૈઃ પૂજનં તૂર્જમાસિ
તદ્વૈ ધર્ત્રીપ્રીતિ દાતુઃ ફલં હિ ।
તે સાવિત્રીજાપિનાં સંસવિત્રી-
ભાવં પ્રાપ્તા ગુહ્યમેતત્ શ‍ૃણુષ્વ ॥ ૨૧.૮૨॥
માર્ગશીર્ષમાસે શિવાર્ચનફલોપદેશમ્ -

ઈશ્વર ઉવાચ ।
યો માર્ગશીર્ષે વિધિશીર્ષમાલા-
ચલલ્લસદ્વક્ષસમાર્દ્રકર્ક્ષે ।
સમ્પૂજ્ય તન્માસિ મુદા મમેશિ
નૃત્તં ચ સંવીક્ષ્ય વિમુક્તિમેતિ ॥ ૨૨.૭૦॥
યો માર્ગશીર્ષેઽર્ચનકૃદ્ભવાનિ
સ મુક્તિમાર્ગં લભતે મનુષ્યઃ ।
પુષ્પૈરપામાર્ગદલૈર્મુદા યુતો
ન દુર્ગમાં યાતિ ગતિં  મદાશ્રયઃ ॥ ૨૨.૭૧॥
પૌષ્યમાસે શિવાર્ચનફલોપદેશમ્ -

ઈશ્વર ઉવાચ ।
પૌષ્યે વિશિષ્ય શિવલિઙ્ગસમર્ચતેન
તિષ્યોદ્ભવં ભયમુમે ન લભેન્મનુષ્યઃ
આયુષ્યમેતિ શતકં ભુવિ શમ્ભુનામ
ઘુષ્યન્ પ્રયાતિ સદનં મદનાન્કર્તુઃ ॥ ૨૩.૯૩॥
માઘમાસે શિવાર્ચનફલોપદેશમ્ -

ઈશ્વર ઉવાચ ।
પ્રાજ્યાજ્યાદિભિરીશલિઙ્ગમગજે  યો વાઽભિષિચ્યાદરાત્
સામ્રાજ્યં લભતે કિલૈષ ભવહૃચ્ચેજ્યાયુતાનાં ફલમ્ ।
માઘે માસે મઘર્ક્ષે ત્વઘશતભયતો મુક્ત એવેહ ભક્તઃ
કુર્યાદ્યો ઘૃતકમ્બલં વિધિયુતં ભુક્ત્વૈવ ભોગં ભુવિ
પ્રાપ્યાન્તે પ્રમથાધિપત્યમગજે શૈલાધિનાથે મમ ॥ ૨૪.૪૬॥

4 sanskritdocuments.org



પ્રતિમાસે શિવાર્ચનફલોપદેશમ્

ફાલ્ગુનમાસે શિવાર્ચનફલોપદેશમ્ -

ઈશ્વર ઉવાચ ।
યઃ ફાલ્ગુને માસિ શિવાર્ચકો નરો
ન ફલ્ગુપાપૈર્ભયમેતિ શઙ્કરિ ।
સંવલ્ગતે ધામ શિવસ્ય યાને
તં ચાન્તિમગ્લાનિમવાપ્ય મોદતે ॥ ૨૫.૬૭॥
મધુકમ્બલકૃચ્ચ ફાલ્ગુને
વરપર્વણ્યગજે ધુનોતિ પાપમ્ ।
મુખેમેતત્કિલ હાય તસ્ય ગૌરિ
પ્રથિતા પૌર્ણમસી વિશિષ્ટમાસિ ॥ ૨૫.૬૮॥
- -

પૂજાવિશેષ માસેષુ કથિતાં પ્રીતિદાં મમ ॥ ૨૫.૫૩॥
યઃ કુર્યાન્મનુજઃ સદ્યો મુચ્યતે ભવબન્ધનાત્ ।
સ્તવીત પરયા ભક્ત્યા દેવદેવં મહેશ્વરમ્ ॥ ૨૫.૫૪॥
॥ ઇતિ શિવરહસ્યાન્તર્ગતે પ્રતિમાસે શિવાર્ચનફલોપદેશં સમ્પૂર્ણમ્ ॥
- ॥ શ્રીશિવરહસ્યમ્ । મહાદેવાખ્યઃ એકાદશમાંશઃ । અધ્યાયઃ ૧૩-૨૫ ફાલ્ગુનમાસાર્ચનમ્ । વાવૃત્તશ્લોકાઃ ॥

- .. shrIshivarahasyam . mahAdevAkhyaH ekAdashamAMshaH . adhyAyaH 13-25

phAlgunamAsArchanam . vAvRRittashlokAH ..

Notes:

Śiva શિવ details to Devī દેવી; about His Worship during each māsa માસ, are mentioned in

the ŚivaRahasyaṃ Mahādevākhyaḥ Ekādaśamāṃśaḥ Adhyāyaḥ 13-25 શિવરહસ્યં મહાદેવાખ્યઃ
એકાદશમાંશઃ અધ્યાયઃ ૧૩-૨૫.

Selected Śloka-s શ્લોકાઃ from these Chapters mentioning the phala ફલ of the Śivārcana

શિવાર્ચન during the respective months are collated on this page.

